
	     الجمعة  : 27  رجب  1431  

	الهيئة العامة للشؤون الإسلامية والأوقاف
	
	    الموافق  : 9  /  7 /  2010م


الــحــمــد لـله رب الــعــالــمـــين  و أشــهـــــد  أن لا إلـــــه  إلا  الـــــله وحـــده لا شــريــك  لـــه وأشـــهـــد أن  ســـيـــدنــــا مــــــحـــــمـــــــداً عـــبـــد الــــله ورســولــــه  الــلـــهــم  صــــــل وســــلـــــم و بــــارك  عـــلــيـــه و عــــلى  آلــــــه  وصـــحــبـــه ومــــن  تــبـــعـــهـــم بـــإحــســـان إلــى يـــوم الـــــديــــن  ,  أمــــــــــــا بـــــــــعــد /
                 آج کا موضوع ھے  ((    اسراء و معراج سبقوں کا مجموعہ ھے    ))
                          مسلمان بھائیو !  میں اپنے نفس کو اور آپ حضرات کو اللہ تعالی سے ڈرنے  کی وصیت کرتا ھوں ارشاد خداوندی ھے    :( وَمَنْ يَتَّقِ اللَّهَ يَجْعَلْ لَهُ مَخْرَجًا * وَيَرْزُقْهُ مِنْ حَيْثُ لا يَحْتَسِب ( ترجمه  / اور جو کوئی اللہ سے ڈرتا ھے  وہ اس کا گزارہ کر دیتا ھے ، اور اسکو  روزی  دیتا ھے جہاں  سے اسکو خیال بھی نہ ہو  ,   ارشاد خداوندی ھے :( سُبْحَانَ الَّذِي أَسْرَى بِعَبْدِهِ لَيْلاً مِنَ الْمَسْجِدِ الْحَرَامِ إِلَى الْمَسْجِدِ الأَقْصَى الَّذِي بَارَكْنَا حَوْلَهُ لِنُرِيَهُ مِنْ آيَاتِنَا إِنَّهُ هُوَ السَّمِيعُ الْبَصِيرُ (( ترجمه  /  پاک ذات ھے ،  جو اپنے بندے کو  راتوں رات مسجد حرام سے مسجد اقصی تک  لے گیا ، جسکو ھماری برکت نے گھیر رکھا  تاکہ اسکو کچھ اپنی قدرت کے نمونے دکھلائیں ،  وہی ھے سننے والا دیکھنے والا۔۔


اس آیت کریمہ میں اللہ تعالی ھمیں اسراء و معراج کے معجزہ کی یاد دلاتے ھیں ، اور یہ وہ  عظیم معجزہ  ھے جس کے سبقوں اور عبرتوں میں غور و فکر کرنا اور اس سے فوائد حکمت و علم کو حاصل کرنا ھمارے اوپر حق بنتا ھے ,







قصہ اسراء و معراج کا خلاصہ یہ ھے کہ حضرت جبریل علیہ السلام نبی اکرم صلی اللہ علیہ و سلم کے پاس مکہ مکرمہ میں براق لیکر آئے اور وھاں سے دونوں بیت المقدس تشریف لے گئے  جھاں آنحضرت صلی اللہ علیہ و سلم   نے انبیائے کرام کو امام بنکر نماز پڑھائی ، اور پھر انکو آسمانوں کیطرف اٹھایا گیا ، اور انھوں نے اللہ تعالی کے  بڑے عجائب قدرت کا نظارہ فرمایا اور ان پر پانچ نمازیں فرض کی گئیں ، اور اس صبح آنحضرت  صلی اللہ علیہ و سلم    نے اپنی قوم کو یہ خبر دی تو کچھ لوگوں نے سچا قرار دیا اور کچھ  دوسروں نے انکو جھٹلایا ، چنانچہ حضرت ابن عباس رضی اللہ عنہ سے روایت ھے کہ رسول اکرم صلی اللہ علیہ و سلم  نے فرمایا جسکا مفھوم ھے کہ ((  جب مجھے رات کو بیت المقدس اور آسمانون پر لیجایا گیا اور میری صبح مکہ میں ھوئی تو میں اپنے معاملے میں پریشان ھوا اور میں سمجھا کہ لوگ مجھے جھٹلائیں گے  ))  تو آنحضرت  صلی اللہ علیہ و سلم  پریشانی کی حالت میں علیحدہ بیٹھے تھے اور ابو جھل کا وھاں سے گزر ھوا تو تمسخر کے طور پر پوچھنے لگا کہ کیا نئی بات پیش آئی ھے  ؟  تو آپ  صلی اللہ علیہ و سلم  نے فرمایا کہ ((  ھاں  )) اس نے کہا کہ وہ کیا بات ھے  ؟ تو آنحضرت  صلی اللہ علیہ و سلم   نے فرمایا کہ مجھے رات کو لیجایا گیا ، اس نے کہا کہ : کہاں  !  آنحضرت  صلی اللہ علیہ و سلم   نے فرمایا کہ ((  بیت المقدس  تک  ))  اس نے کہا کہ پھر آپ  نے یھاں صبح کی ؟  آنحضرت  صلی اللہ علیہ و سلم  نے فرمایا کہ ((  ھاں  ))  اس نے کہا کہ کیا خیال ھے اگر میں آپکے قوم کو اکٹھا کرکے یہ قصہ بتاؤں  ؟  تو آنحضرت صلی اللہ علیہ و سلم  نے فرمایا کہ ((  ٹھیک ھے   )) تو اس نے پکار کر بلایا کہ :  اے کعب بن لؤی کی اولاد   !  ادھر آجاؤ  ، تو سب ھی اکٹھے ھوگئے ،  تو  آنحضرت صلی اللہ علیہ و سلم  نے انکو قصہ سنایا تو  کچھ لوگوں نے تالیاں بجائے اور کچھ نے بطور تعجب سر پر ہاتھ رکھا  اور سب کہنے لگے کہ : کیا آپ ھمیں مسجد اقصی کے اوصاف بتاسکتے ھیں ؟ تو  آنحضرت  صلی اللہ علیہ و سلم   نے  فرمایا کہ میں مسجد کے اوصاف بیان کرنے لگا اور بیان کرتے  ھوئے کچھ اوصاف ذھن سے غائب ھونے والے تھے کہ دیکھ رھا ھوں کہ مسجد اقصی کو میرے سامنے عقال یا عقیل کے گھر سے بھی قریب لایا گیا تو میں نے دیکھتے ھوئے اس کے اوصاف بیان کئے  ))  تو لوگوں نے کہا کہ : اللہ کی قسم  !  اوصاف تو بالکل صحیح بیان کئے ))  بروایت احمد  





یہ واقعہ اللہ تعالی کی طرف سے نبی اکرم  صلی اللہ علیہ و سلم   کی تائید تھی ایسے وقت میں جبکہ مشرکین نے ان کو جٹھلایا تھا ، 



اسراء و معراج کی رات میں بھت عبرتیں اور سبق موجود ھیں  چنانچہ اللہ تعالی نے آنحضرت  صلی اللہ علیہ و سلم     پر پانج نمازیں فرض کیں تاکہ یہ نماز ھمیشہ بندوں کیلئے روحانی معراج  ھو ، چنانچہ حضرت انس رضی اللہ عنہ سے روایت ھے کہ ( نبی اکرم  صلی اللہ علیہ و سلم  پر اسراء کی رات میں پچاس نمازیں فرض کی گئیں پھر کم ھوئیں یھاں تک کہ پانچ بنائی صلی اللہ علیہ و سلم  گئیں ، پھر یہ فرمان ھوا جسکا مفھوم ھے کہ :  اے محمد  !  میرے یہاں بات بدلتی نھیں  اور تمھارے لئے ان پانچ کے بدلے پچاس  کا اجر ھے  ))  بروایت ترمذی 



اس مبارک سفر میں اللہ تعالی نے نبی اکرم   صلی اللہ علیہ و سلم  کو مغفرت عطا فرمائی اور ان کو سورۃ بقرہ  کی آخری آیتیں مرحمت ھوئی  چنانچہ حضرت عبد اللہ بن مسعود  رضی اللہ عنہ  سے روایت ھے کہ  (  جب رسول اللہ صلی اللہ علیہ و سلم  کو اسراء و معراج کی رات جب سدرۃ المنتھی تک لیجایا گیا تو رسول اللہ  صلی اللہ علیہ و سلم   کو تین چیزیں ( بطور اعزاز و اکرام ) عطا ھوئیں /   پانچ نمازیں دی گئیں  ، اور سورۃ بقرہ  کی آخری آیتیں مرحمت ھوئیں ، اور ان کی امت میں سے جنھوں نے  جہنم میں دھکیلنے والے گناہ ( یعنی کبیرہ گناہ  )  کئے  اور اللہ کے ساتھ کسی کو شریک نہ ٹھہرایا ان کو مغفرت عطا کی گئی ))  بروایت مسلم



سورۃ بقرہ  کی آخری آیتوں کے متعلق نبی اکرم  صلی اللہ علیہ و سلم  نے فرمایا جسکا مفھوم ھے کہ ((  سورۃ بقرہ کی آخری دو آیتیں جو آدمی کسی رات میں ان کو پڑھے تو وہ اس کیلئے کافی ھیں ))  بروایت بخاری 










 اس رات کو نبی اکرم   صلی اللہ علیہ و سلم  نے حضرت ابراھیم الخلیل علیہ السلام  سے ملاقات کی ، اور انھوں کے آپ   صلی اللہ علیہ و سلم  کو بڑی بشارت سنادی  ، رسول اکرم  صلی اللہ علیہ و سلم   نے فرمایا جسکا مفھوم ھے کہ ((  میں اسراء کی رات ابراھیم  سے ملا تو انھوں نے فرمایا کہ (   اے محمد  !  اپنی امت کو میری طرف سے سلام پہنچائیں اور ان کو بتا دیجئے کہ جنت عمدہ مٹی اور میٹھے پانی والی ھے  اور وہ چٹیل دشتیں ھیں اور اس کے درخت :   سبحان اللہ  ،  اور / الحمد للہ   ،  اور / لا الہ الا اللہ ،  اور / اللہ اکبر /   ھیں   ))  بروایت ترمذی 
                                        ھمیں بہت ھی حمد و تسبیح کرنی چاھئے اس بات پر کہ اللہ تعالی نے ھمیں حضرت محمد   صلی اللہ علیہ و سلم  کی امت میں پیدا فرمایا اور ھمارے نبی  صلی اللہ علیہ و سلم   کو اسراء و معراج کے معجزے سے نوازا اور ان کو اور امت محمدیہ کو بڑا اعزاز بخشا ، 
 
اللہ تعالی ھمیں اپنی اطاعت اور اپنے نبی کی اطاعت اور سرپرستوں کی  اطاعت  نصیب فرمائیں جیسا کہ  ارشاد  خداوندی  :(  يَا أَيُّهَا الَّذِينَ  آمَنُوا  أَطِيعُوا  اللَّهَ  وَ أَطِيعُوا الرَّسُولَ  وَ أُوْلِي الأَمْرِ  مِنكُم  ْ(  اے ایمان والو  !  فرمانبرداری کرو اللہ تعالی کی اور فرمانبرداری کرو رسول (  صلی اللہ علیہ وسلم  ) کی اور تم میں اختیار والوں کی  ،

                                                        دوسرے خطبہ کا مضمون





مسلمان بھائیو  !  اللہ تعالی سے ڈریں جیسا کہ ڈرنے کا حق ھے اور یہ جان لیں کہ اسراء و معراج کا معجزہ  اللہ تعالی کیطرف سے رسول اکرم صلی اللہ علیہ و سلم  کے اعزاز و اکرام  کیلئے تھا اور رسالت کی امانت کو جو انھوں نے اٹھایا تھا اس پر ان کے دل کو جمانے اور اطمئنان دلانے کیلئے تھا ، اور ان کی تائید و مدد کرنے کیلئے تھا ، اور ان کو  قرب الہی کا اعلی درجہ ملا ،  اور اللہ تبارک و تعالی نے سچ فرمایا   :( فَكَانَ قَابَ قَوْسَيْنِ أَوْ أَدْنَى * فَأَوْحَى إِلَى عَبْدِهِ مَا أَوْحَى * مَا كَذَبَ الفُؤَادُ مَا رَأَى (  ترجمه  /  پھر دو کمان کی برابر یا اس سے بھی نزدیک فرق رہ گیا  ، پھر حکم بھیجا اللہ نے اپنے بندے پر جو بھیجا ، رسول کے دل نے جو دیکھا جھوٹ نھیں تھا۔
                                  دعاء کیجئے ۔۔۔  پروردگار عالم !  خلفائے راشدین سے  اور سارے صحابہ  اور تابعین سے اور ھمارے استاذوں  سے اور ھمارے  ما ں  با پ اور آباء واجداد  سے راضی ھو جائیں ،  ھم آپ سے ھر وہ خیر چاھتے ھیں جو ابھی موجود ھو یا آئندہ  آنیوالا ھو  ،  اور ھمیں معلوم ھو یا نہ ھو ، اور ھر اس شر  سے آپ  کی  پناہ چاھتے ھیں  جو ابھی  موجود ھو یا  آئندہ  آنیوالا ھو ھمیں معلوم ھو یا نہ ھو ، اور ھم آپ سے جنت  جاھتے  ھیں اور ھر وہ کام یا بات جو ھمیں جنت کی طرف قریب کردے اور آپ کی پناہ چاھتے ھیں جھنم کی آگ سے اور ھر اس کام یا بات  سے جو ھمیں اس کی  طرف  قریب کر دے ، ھم  آپ  سے ھر وہ چیز ما نگتے  ھیں جسکو حضرت محـمــد   صلی اللہ علیہ وسلم   نے مانگ لیا تھا ، اور ھر اس چیز سے آپ کی پناہ مانگتے ھیں جس سے حضرت محـمــد  صلی اللہ علیہ وسلم   نے پناہ  مانگ لیا تھا  ، اورھمارا خاتمہ  سعادت کیساتھـ  فرما ئیں ، اورھمیشہ عافیت کا معاملہ فرما ئیں ، اور ھمارے عیبوں کی اصلاح فرما ئیں  ،  پروردگار  !  ایمان والے  مردوں  اور  عورتوں کی بخشش فرمائیں ،  اور مسلمان  مردوں  اور عورتوں کی  بخشش فرمائیں جو مر چکے ھیں یا زندہ ھیں ،

اللہ تعالی   شیخ زاید  اور  شیخ مکتوم پر رحم فرمائیں ، اور ان کے بھائی امارات کے حکمرانوں پر بھی  جو آپ کی طرف منتقل ھو چکے ھیں ، اور انکو بھترین  مقام عطافرمائیں ، ان پر رحمتیں اور برکتیں نازل فرمائیں ، اور ان کے اعمال کو ‌ثواب کے  پلڑے  میں رکھـ  دیجئے ،

اللہ تعالی  شیخ خلیفہ بن زاید  کو اور ان کے نائب کو آپ کی رضا والے اعمال کی توفیق عطا فرمائیں اور ان کے بھائی امارات کے حکمرانوں کی اور ان کے قائم مقام کی نصرت فرمائیں  ،  پروردگار ! جس نے آپ کی رضا کیلئے مسجد  بنائی  یا مال وقف کیا اس کو دو چند اجر عطا فرمائیں ، اور ھمارے اس ملک کو اور سارے مسلمان ملکوں کو امن و امان کی نعمت سے نوازیں --- آمین

نبی اکرم ‍صلی اللہ علیہ وسلم  نے فرمایا کہ (( جو شخص میرے اوپر ایک مرتبہ درود بھیجے  اللہ تعالی اسپر دس مرتبہ اس کے بدلے رحمت بھیجتے ھیں ، ارشاد خداوندی ھے

سبحانك اللهم و بحمدك  صل و سلم و بارك على سيدنا محمد و على آله و صحبه ومن تبعهم بإحسان إلى يوم الدين عدد خلقك ورضى نفسك وزنة عرشك ومداد كلماتك دائماً

